
a kinaula nua ku varung neka nu sisasavan

kemasi qinaljan a sema taicu a
kipusensengan palamu anga ki djemaljun
tua tjelu a pulug a cavilj. maqutjaqutjaw
amen sakamaya | tua nia sensengan. tua
cinalivatan nua cavalj ini amen a kinpidapi-
dalj a sema ginaljan a kivala. nu izua a
namapakaleva a gadjaw nakisumalji a
sensengan. mana nia si sa ginaljanan. a
kicevungan a kisusengljitan tua mareka nia
cunguljan. matu kai anga nia kina: nu
maka kaizuazua itjen a tacekeljan. tjaliaw a
sedjadjalan ijen tua mapaulaula a mareka
tja kaka katua mareka tja sikataqaljan.”

tucu a cavilj ka kaljaveveqan madjagai
izua a nia zikang a sema ginaljana a kivala.
aya tua cuacuai anga a vinaikan aicu a nia
umaqg cuacual anga a ini ka tjumaumaq
taicu a ku kakatagedan. manasika neka
anga nu saluman nua caucau. amin anga
a sasequan katua saquvelingan. aiy anga
aicu a ku gagerengan. nu mugadjadjaw
nu salilim nu kalja zalangzangan nu kalja
ljaljeqelan galja seljengugan. nu malevaleva
aken nu gemaqugaqung aken tjalja
seljenguagan a ku kakitangezan. tua ku
vinaikan nu tja pacunan namaumalj anga.
ljakua tjalja seljenguagan nua ku varung.
a cinalivatan a cuacuai anga a cavilj. ini
ka maumaumalj matu mavan azua kina.
a i paljing a tjakaljavaljava tua aljak
nimadju a mangtjez a kemasi cadja.

ku pinacunan anga gemaljua a palinguljan
taicu a nia umaqg. sa ku parimasudji a i
sasaw a i tjumaq. ka parimasumasudj aken
tua sicuayan a ku tjansu i tua ku
kakatjgedan sedjelja supisupil a mareka
kava. izua tua a sigjaisangasan a ku kini-
pasasingan a kemasi kakedriyan a patje uri
pucekelj aken. tua cinalivatan a gadjaw a
cavilj makeljang i tua ku pinungeregan. a
namatazua a cuacuai anga ljakua matu sitji-
avan a gadjaw. ka inianan aken a makapa-
cun malimeuq aken itua sitjaisangasan a
qadjaw a qiljas a cavilj. magaluvu a ku
kininemeneman 1 taladj 1 tua ku varung. ku
galjugaljuing a pacun a parimasudj. ka ku
ljisuken a i tangsu a ljaljisukan. sa ku pacu-
ni sedjelja si cuacuayan a sauzaiyan a
sikialalalalang a marcka kava. izua paga-
muc, izua tarar, izua vacvac, izua paljavak
ka tua sicuacuayan a rerctan. ka pacun aken
tazua pinuluvucan a ljunpaw gemaung aken
a paramur a kigazalj matu sinicaca a zaljum
a ku luseq. ku alapen sa ku gevati a pi tua
ku varung...... makinemnem aken tua
sitjaisangasan. ka tapuluq katu tjelu a ku
caviljanan ti kinanga kikavucuvucung a
puluvuluvuc a temegqiteqgic a gemadjapidjapi
a pasazuazua tua taquping tua uri ku si
kialalang a kava. ~ku sipadjeledjele sun tua

su sikava mana nga nu pucekelj sun nu
jaivililj” na aya ti kinanga tjanuaken. nu
magacuvung tua namasanitalj djemaqulj ti




kina tanuaken a pakava a pakilingaw.
“tima uri kemava taicu a napakisumalji a
nasamiling a kava’ ku ayaing a semu-
varung a temevela tjai kina. “aicu a rere-
tan a zangaq ni sun. azuaq nasu kaka a
tjavulung. azua nasu kaka a tjaljaljak
maya angata mulaulaw maya angata a
paveliveli tua galigali aicu a tja zaisang a
tja cungulj a ljasudjalimaw. ti sun vusam
sun kiljivakan 6 tjama tjia tjaina katua
mareka su kaka. vavayan sun nu vavaya
itien nakipapaulingaw itjen” ayaya saka-
maya ti kina a pazazekazekatj. matu
kemaljang tu ini ka uri larug a nasi ni
madju. ljakua tna zua anema ku keljang
tua varung katua gaung ka tua luseq ni
kina. ini ka nacuacuai ini ka nadjemaljun
tua sika drusa a cavilj ti kina vaik 1
kacaugan. ini ka napapiravanga tja nuaken
ka pucekelj aken.

kapualjak anga aken ka kisankina
anga aken kipavala anga ken tua
varung ni kinanga ka tjaisangas. nu
makinemenem ake tua ku sikudan ka
sitjaisangas.
aken a pateljiteljip tua ku kulungan

aii ku lucugan aya anga

kasicuayan. patje tucu mana kusikeljangan
tua siayaya ni kinanga tanuaken. nu
kanamakuda a ku gaung a ku pateljipan
ini anga ka uri makaya a masucikel a
mumalj a qadaw. a i tua namaitucu a
ku gaung a i tua namaitucu a ku
pateljipan. ini anga ka uri secacadja
tjanuaken. ki 1 tua ku kininemeneman a

palalaut. ini ka makaya anga a macapel
a kinaula nua ku varung.

ka makaparimasud anga aken. a ku
sengelitan tjai kinanga ini ka vaivaik 1
tua ku varung. kavala anga ka izua
anan ti kinanga ayaya aken a kinemenem.
saljinga aken tu izuanan ti kinanga sa
ku sikiljivak sa ken a papiravai anan.
aly anga aicu a ku gaung aku luseq uri
neka anga nu sasecekeran a sagetjuan a
sadjelungan nua ku varung. nuka patjetucu
neka nu djumakan tja si sasavan nua
kinaula nua ku varugn.

